
Parathënie dhe falënderim nga Drejtoresha për Kulturë Rini dhe Sport, Znj. Shpresa Hajdari dhe Grupi Punues
Duke qenë se ky dokument është hartuar për të gjithë akterët që kanë të bëjnë me fëmijet dhe për fëmijët, jemi të lumtur që jemi pjesë e këtij projekti. Të vetëdijshem se përmes këtij  dokumenti  do ti shërbejmë komunës në realizimin e të drejtave të femijëve për tri vitet e ardhëshme. 
Gjilani, komune mike për fëmijet, do të jetë zë i fuqishëm në mbrotjen dhe promovimin e të drejtave të femijëve. 

Besojmë se grupi ka dhënë kontributin e vet, secili nga fusha përkatëse, dhe mbeten hapa tjere që të drejtat e fëmijeve të promovohen dhe të ngriten në nivele tjera, në kuadër të proceseve vendimarese që lidhen me jeten e tyre, si dhe të perfshihen në të gjitha aspektet kulturore, artistike e sportive në komunë.

Hyrje
Gjilani mik për fëmijë është një thirrje për veprim dhe përkushtim për të përfshirë çështjet e fëmijëve në agjendën e politikave të qeverisjes lokale. Kjo thirrje promovon gjithëpërfshirjen dhe llogaridhënien për jetësimin e të drejtave të fëmijëve në mënyrë progresive. Kjo qasje promovon vizionin për fëmijët e Gjilanit që të zhvillohen, të mësojnë e të rriten në një ambient dhe komunitet të qëndrueshëm, ku praktikohet qeverisja e mirë duke i vendosur fëmijët në agjendën zhvillimore dhe duke u ofruar mundësinë femijeve që të marrin pjesë në proceset e vendimmarrjes.    

Për të jetësuar konceptin e komunës mike për fëmijë, Komuna e Gjilanit parasheh të ketë një koncept që siguron zbatimin e politikave dhe praktikave me te mira, ku përfitojnë të gjithë fëmijët. Zbatimi i këtyre politikave fuqizohet dhe monitorohet në vazhdimësi. 
Vëmendje e veçantë i kushtohet alokimit të buxhetit për fëmijë, ndërmarrjes së një varg masash për shpërndarjen e burimeve të veçanta financiare për fëmijët, si dhe rritjes së transparencës në vendimmarrje dhe administrim të burimeve të tilla. Mbledhja e rregullt e të dhënave për gjendjen e fëmijëve në komunë, si një parakusht për planifikim, do të mbeshtese cdo vendim sa i perket vendosjes se prioriteteve. Poashtu do të ofrojë një nxitje për debat politik dhe social lidhur me gjendjen e popullatës së re të komunës dhe të gjeneratës së ardhshme.

Kjo strategji është pjesë e një procesi të gjatë dhe dinamik që ka ndodhur në nivel komune. Ky proces ka përfshirë sektorët e ndryshëm komunal, institucionet e nivelit qendror që ofrojnë shërbime për fëmijë në nivel komunal, organizatat e shoqërisë civile, si dhe organizatat e institucionet e pavarura. 
Grupi Punues i perbere nga profile te ndryshme, eshte përfaqësuar nga të gjitha palët dhe duke qenë pjesë aktive e procesit gjatë gjithë kohës. 
Disa nga veprimet kryesore që i kanë paraprirë hartimit të kësaj strategjie janë:

1. Hartimi i rregullores komunale për të drejtat e fëmijëve
2. Vlerësimi i gjendjes së të drejtave të fëmijëve në komunë
3. Draftim i Plani të Veprimit për mbrotjen e të drejtave të fëmijeve

4. Kostimi / buxhetimi i Planit të Veprimit

5. Draftim i narrativit të Planit të Veprimit

6. Validimi dhe finalizimi i Planit te Veprimit

Mbrojtja e të drejtave të Fëmijëve në kontekstin global, nacional e lokal
Konventa për të Drejtat e Fëmijës paraqet themelet e secilit veprim në fushën e të drejtave të fëmijës. Parimet e saj janë të përqafuara në politika ndërkombëtare që prekin jetën e fëmijëve, por edhe në politikat vendore e lokale. 

Komuniteti ndërkombëtar në vitin 2000 lansoi Objektivat Zhvillimore të Mijëvjeçarit, një nismë e liderëve botërorë e përbërë prej 8 objektivave që nisin me zhdukjen e varfërisë dhe urisë, e përfundojnë me partneritetin ndërkombëtar për zhvillim, të gjitha më qëllim të përmirësimit të jetesës së më të varfërve. 
Me përfundimin e periudhës së Objektivave Zhvillimore të Mijëvjeçarit më 2015, viti 2016 ishte viti kur liderët botërorë në Kombet e Bashkuara zyrtarisht lansuan Agjendën për Zhvillim të Qëndrueshëm. Kjo agjendë promovon 17 objektiva të zhvillimit të qëndrueshëm për ta transformuar botën deri më 2030
. Për t’u arritur këto objektiva secili duhet të bëjë pjesën e vet të punës: qeveritë, sektori privat, shoqëria civile dhe të gjithë qytetarët. Kjo strategji është një kontribut në arritjen e objektivave të zhvillimit të qëndrueshëm, e përshtatur për kontekstin lokal. Aq më parë, kur fëmijët janë në fokusin më të madh të këtyre objektivave, e në fokus ekskluziv të kësaj strategjie. Në seksionet më poshtë, paraqiten në mënyrë figurative lidhjet në mes objektivave të kësaj strategjie dhe objektivave të caktuara të zhvillimit të qëndrueshëm, për të parë më qartë kontributin në përmbushjen e kësaj politike globale për përmirësimin e jetës së njerëzve.
Kuvendi i Republikës së Kosovës me datë: 25 Janar 2018 ka miratuar rezolutën Nr 06-R-001 Për Miratimin e Objektivave për Zhvillim të Qëndrueshëm (ose agjendën 2030) bazuar në Rezolutën e Asamblesë së Përgjithshme A/RES/70/1 të miratuar nga 193 lider nga mbar bota më 25 shtator 2015 dhe të lidhura me Deklaratën e Konferencës Botërore të Kryetarëve të Parlamenteve si pikat kryesore të references si pika kryesore mbi të gjitha politikat për zhvillim të qendrueshëm.
 
Në Kosovë, tashmë disa vite e kemi projekt-ligjin për mbrojtjen e të drejtave të fëmijës në proces. Ky projekt-ligj e ndjek frymën e Konventës për të drejtat e fëmijës, si dhe tregon rolin e institucioneve në mbrojtjen e fëmijëve, krijimin e mekanizmave dhe masat e veçanta mbrojtëse. Duke besuar se ky ligj, posa të marrë miratimin final do të avancoj edhe më tutje realizimin e të drejtave të fëmijëve dhe mbrojtjen e tyre në përgjithësi në Kosovë. Derisa, Komuna e Gjilanit ka bërë një hap tutje duke ndërmarrë nismën për të nxjerrë politika lokale që rregullojnë këtë fushë të rëndësishme për shoqërinë. Tashmë Rregullorja për Realizimin e të Drejtave të Fëmijëve përmes Sistemit Qeverisës Komunal Miqësor Për Fëmijët, eshte ne proces te miratimit në Kuvend. Vazhdimësi e frymës së kësaj rregulloreje është nxjerrja kësaj Strategjie dhe Plani të Veprimit që mundëson një sistem të integruar komunal për avancimin e të drejtave të fëmijëve në Komunën tonë. Gjithë këtë proces e kemi zhvilluar në partneritet më shoqërinë civile, përkatësisht kontribut të çmuar kanë dhënë Koalicioni i OJQ-ve për Mbrojtjen e Fëmijëve KOMF dhe NOPM, të cilët gjithashtu janë mbështetur nga Zyra e Bashkimit Evropian në Kosovë.    –.
Parimet 
Komuna e Gjilanit në punën e vet mëton të promovojë modelin e qeverisjes lokale me të cilën është në shërbim të të gjithë qytetarëve të saj, me theks të veçantë në mbrojtje të të drejtave të Fëmijëve. Ky model qeverisës promovon parimet kryesore që janë dhe mbeten si një pjesë shumë e rëndësishme në Mbrojtjen dhe të Drejtat e Fëmijëve të cilat derivojnë nga Konventa Ndërkombëtare për të Drejtat e Fëmijës të cilat janë:
· Mos diskriminimi - të gjithë fëmijët duhet t’i gëzojnë të gjitha të drejtat. Asnjë fëmijë nuk duhet të trajtohet padrejtësisht mbi asnjë bazë.
· Interesat më të larta të fëmijës - kur merren vendime që ndikojnë në fëmijët, interesave më të larta të fëmijës duhet t’u jepet vëmendje parësore. 
· Jeta, mbijetesa dhe zhvillimi – të gjithë fëmijëve duhet t’u sigurohet mbijetesa dhe zhvillimi deri në masën më të madhe të mundshme. Zhvillimi përfshin edhe dimensionin e cilësisë: jo vetëm shëndeti fizik, por edhe zhvillimi mendor, emocional, kognitiv, social dhe kulturor.
· Pikëpamjet e fëmijës - fëmijët duhet të jenë të lirë të shfaqin pikëpamjet lidhur me çdo çështje që ndikon në ta dhe këtyre pikëpamjeve duhet t’u jepet peshë e duhur në përputhshmëri me moshën dhe pjekurinë e fëmijëve.
Vlerat

Komuna e Gjilanit përmes sistemit të saj qeverisës, duke u mbështetur në politikat e saj si dhe me mbështetje të partnerëve të ndryshëm vendor dhe ndërkombëtare duhet të promovojë vlerat e saj qeverisëse si një komunë mike për fëmije përmes Qeverisjes komunale të mirëfillte. Këto vlera duhet promovojnë që fëmijët të:
· Dëgjohen dhe përfshihen në vendimmarrjen lokale;

· Kenë ndikim në hartim të politikave lokale;
· Janë të mbrojtur nga të gjitha llojet e abuzimit dhe keqpërdorimit;
· Krijon hapësira dhe mjedise të favorshme për fëmijët;
· Përfshinë fëmijët në aktivitete të ndryshme kulturore-artistike dhe rekreative-sportive.
Vizioni 

Gjilani qytet mik për fëmijë, ku fëmijët janë të përfshirë në hartimin  e  politikave lokale dhe jane pjese e proceseve në vendimarje,  përmes së cilave procese promovojnë dhe zbatojnë parimet themelore të të drejtave të tyre.
Komuna e Gjilanit duhet të jetë e hapur në të gjitha aspektet e vendimmarrjes, duke u ofruar mundësi për zhvillim të fëmijëve e cila garantohet nga Konventa për të Drejtat e Fëmijës, Kushtetuta e Republikës së Kosovës dhe legjislacioni në fuçi. Duke u bazuar në këto dokumente me rëndësi Komuna duhet të jetë zë i fuqishëm i mbrojtjes dhe promovimit të të drejtave të fëmijëve.
Misioni
Gjilani qytet mik për fëmijë, ku fëmijët janë të përfshirë në hartimin e  politikave lokale në koordinim të plotë, duke dhënë prioritet fëmijeve në nevojë, përmes avokimit, fuqizimit në proceset vendimarëse, që lidhen me mireqenien e tyre dhe  zbatimin e  parimeve themelore të të drejtave të femijeve.
Komuna e Gjilanit merr përsipër apo zotohet që të ofroj një qeverisje lokale gjithëpërfshirëse ku interesat e fëmijëve do të zënë një vend të theksuar në qeverisjen lokale. Fëmijëve të Komunës së Gjilanit duhet të iu ofrohen kushte të mira në sistemin e arsimit që premton një të ardhme të ndritur, një sistem shëndetësor që kujdeset për shëndetin e tyre. Fëmijët janë zë i fuqishëm në të gjitha  proceset vendimmarrëse që lidhet me jetën e tyre si dhe të përfshihen në të gjitha aktivitetet kulturore-artistike dhe sportive. Të gjitha këto veprime janë bazë për një qeverisje lokale gjithëpërfshirëse. 
Objektivat strategjike
Janë katër fusha në të cilat mbështetet ndërmarrja për krijimin e komunës mike për fëmijë. Këto fusha në asnjë mënyrë nuk mund të adresohen si të vetme. Përkundrazi ato janë të lidhura ngushtë në mes veti dhe e plotësojnë njëra-tjetrën. 
[image: image1]
Këto fusha prioritare, të përkthyera në objektiva strategjike përmbajnë masa që përmbushin këto objektiva, por njëkohësisht ndërlidhen me objektiva tjera duke i plotësuar këto, dhe duke e bërë koherente ndërmarrjen strategjike. 
Si shembull shumë masa të fushës së vetëdijesimit dhe avokimit për fëmijë në mënyrë të drejtpërdrejtë e përmirësojnë ofrimin e shërbimeve për fëmijë. Prandaj, kudo që masa e një fushe ka lidhje të dukshme edhe me ndonjë fushë tjetër, do të bëhet një referencë e tillë.
Një fushë tjetër, ndërkaq, që lidhet me aspekte të koordinimit, vlerësimit dhe raportimit, është konsideruar si transversale. Masat që përmban kjo fushë i lidhin të gjitha fushat dhe shërbejnë si një lloj bazamenti i gjithë ndërmarrjes.
1. Ofrimi i shërbimeve cilësore për të gjithë fëmijët e komunës, me fokus të veçantë në kategoritë e fëmijëve në nevojë
Komuna e Gjilanit dëri me tani nuk ka pasur një plan të veçantë i cili është marrur ekskluzivisht me kategorite të fëmijëve në nevojë. Andaj, duam që si institucione komunale të përmirësojmë shërbimet e sektorëve si: mirëqenie sociale,  arsim,  shëndetësi, kulturë, rini dhe sport. Kjo strategji parashikohet që të ketë ndikim më të shtuar tek fëmijët që kanë më shumë nevojë për përkrahje dhe mbështetje. 

Të gjitha këta hapa janë parakusht për ofrimin e shërbimeve cilësore për të gjithë fëmijët e Komunës së Gjilanit pa dallime, por do të jëtë përgjegjësi institucionale që ata të japin rol konstruktiv në këtë fushë. Komuna e Gjilanit do të krijojë parakushtet themelore të cilat në praktik do të rrisin tërësinë e ofrimit të shërbimeve dhe kjo tërësi shërbimesh do luaj rok kyç për një jetë më të dinjitetshëm. 

1.1 Krijimi i një sistemi informues shumëdimensional për gamën e shërbimeve për fëmijë në komunë

Zyra për informim në Komunën e Gjilanit do të krijojë një sistem të informimit për gamën  e shërbimeve që ofron për fëmijë. Në këtë format do të ofrohen informata mbi tërësinë e shërbimeve sociale, aktivitetet edukative arsimore si dhe informata të tjera të cilat janë në interes të fëmijëve. 
1.2 Ofrimi i financimit emergjent për fëmijë

Krijimi i një financimi emergjent permes subvencioneve, për fëmijë është një ndër hapat e parë që institucionet lokale duhet të ndërmarrin që të janë më pranë fëmijëve në nevojë. Andaj ofrimi i një financimi të përgjithshëm për fëmijë do të jetë njëri ndër hapat kryesorë që do të ndërmirret nga institucionet lokale. 

1.3 Fuqizimi i konceptit të familjeve strehuese dhe farefisnore

Koncepti “Familjet Strehuese Alternative dhe Farefisnore” kane rezultuar si të suksesshme, andaj Komuna e Gjilanit do të fuqizoje me tej permes fushatave informuese për publikun për rolin e “Familjes Strehuese Alterantive dhe Farefisnore”, pastaj identifikimin dhe trajnimin e tyre përmes shkëmbimit të përvojave si dhe te kerkoje fond te veçante per subvencionimin e tyre nga Qendra për Punë Sociale.

1.4 Promovimi shëndetësor, përmes informimit, komunikimit dhe edukimit   

Institucionet komunale do të trajtojnë me kujdes të veçantë fëmijët të cilët kanë rënë ndesh me ligjin e të cilët janë në ekzekutim të masave të diversitetit, masave edukative apo dënimeve. Do të nënshkruhet një memorandum mirëkuptimi ndërmjet Komunës, Shërbimit Sprovues dhe Shërbimit Korrektues për adresimi e rasteve të fëmijëve në konflikt me ligjin, në ekzekutim të masave dhe dënimeve si dhe arsimimin e tyre. 
1.5 Organizimi i vizitave multidisiplinare shëndetësore të obligueshme për fëmijet, në baza periodike

Ofrimi i shërbimeve të individualizuara shëndetësore për secilin fëmijë varet shumë nga sigurimi i informatave për shëndetin dhe zhvillimin e fëmijëve. Po ashtu do të zhvillohen kapacitetet e profesionistëve shëndetësorë për kujdes shëndetësor ndaj nënës dhe fëmijës, këshillim për të ushqyerit e foshnjave dhe fëmijëve të vegjël deri në moshën tre vjeçare dhe përkrahjen e zhvillimit në fëmijërinë e hershme. Do të hartohet udhërrëfyesi për shërbimet e vizitave në shtëpi për grupet e margjinalizuara sipas  konceptit të ofrimit të shërbimeve sociale, të cilat do të kenë përveç komponentit të intervenimit shëndetësor edhe atë edukativ. Do të zbatohen praktikat efektive të kujdesit perinatal si dhe do të përfshihen të gjithë fëmijët në shërbimin e vaksinimit. 

1.6 Rritja e përfshirjes së fëmijëve të moshës (9 muaj-4) vjeç në shërbimet/programet për edukim dhe zhvillim në fëmijëri të hershme

Do të krijohen kushte për rritjen e përfshirjes së fëmijëve në edukimin parashkollor. Do të bëhet një vlerësim i nevojave komunale për edukim dhe zhvillim në fëmijërinë e hershme. Mbi bazën e këtyre nevojave do të ftohet  sektori privat për shprehje të interesit për partneritet me komunën në fushën e edukimit parashkollor. Lidhja e partneriteteve publiko-private në fushën e edukimit parashkollor do të mundësojë rritjen e përfshirjes së fëmijëve në programe të edukimit dhe zhvillimit në fëmijërinë e hershme dhe do të mbajë këto shërbime afër komunitetit.

1.7. Ofrimi i shërbimeve profesionale nëpër shkolla

Do të shtohen resurset njerëzore të DKA-së për ngritje të kapaciteteve, zhvillim profesional të mësimdhënësve. Do të trajnohen mësimdhënësit për identifikimin e hershëm të fëmijëve në nevojë për shërbime profesionale pedagogjike, psikologjike, sociale, shëndetit mendor dhe do të krijohet mekanizmi për referimin e fëmijëve për shërbime profesionale, si dhe rritja e numrit te mësimdhënësve mbështetës për fëmijët me nevoja të veçanta dhe përfshirja e  fëmijëve në vendimmarrje permes keshillave drejtues ne shkolla.
1.8.  Krijimi i mekanizmave brenda shkollave për mirëmbajtje të objekteve (mjediseve) shkollore
Manaxhmenti i shkollës duhet të angazhohet në ngritjen e vetëdijes së nxënësve për nevojën e mirëmbajtjes së objekteve shkollore. Hartohet një udhëzues me shembuj praktik për mirëmbajtjen e hapësirave shkollore. Krijohen ekipe shkollore për koordinimin e veprimeve të mirëmbajtjes së hapësirave shkollore dhe inventarit. Si masa motivuese te praktikohet ndarja e çmimeve për komunitetet më të vyeshme shkollore. 

1.9 Ofrohen shërbime të veçanta për fëmijët në nevojë

Do të shtohen resurset njerëzore të DKA-së për ngritje të kapaciteteve, zhvillim profesional të mësimdhënësve për fëmijët në nevojë. Trajnimi i  mësimdhënësve për identifikimin e fëmijëve në nevojë për ofrimin e shërbimeve profesionale: pedagogjike, psikologjike, sociale, shëndetit mendor. Ngritet nje mekanizem me i perbere nga akteret profesional për sherbime profesionale te femijeve ne nevoje. Zbatimi ne praktike i angazhimit te mësimdhënësve mbështetës ne shkollat ku eshte e  nevojshme. 
2.  Permirësimi i pjesëmarjes së fëmijeve në proceset vendimarëse në komunë, qe lidhen me mireqenien e tyre
Zëri i fëmijëve  nuk eshte mjaft i dëgjueshëm qe rrjedh se fuqizimi  i mekanizmave, do të krijoj praktika të mira të gjithëpërfshirjes së fëmijëve në vendimmarrjen dhe nevojat e tyre te jene prioritet për institucionet lokale.  

Pjesëmarrja e fëmijëve eshte gjithpëfshirës dhe shumë dimensional karshi nevojave të fëmijëve dhe palëve tjera me interes. Institucionet lokale do të konsultojnë fëmijët për çështje të ndryshme që lidhen me vendimmarrjen, që preken të drejtat e fëmijëve. Kjo do të bëhet duke fuqizuar organizatat e fëmijëve nëpër shkolla, Asamblenë Komunale të Fëmijëve, organet e shkolles, kulturën demokratike në shkolla, promovimin e sportit, kulturës, artit dhe projekteve me interes per ta.
2.1. Zbatimi i procedurave të konsultimit me fëmijët me rastin e vendimmarrjes

Do të hartohet një udhëzues praktik për procedurat e konsultimit të fëmijëve ku parashihen fushat për të cilat jane me interes per fëmijët. Ky proces do të zhvillohet në koordinim me të gjitha palët me qëllim të përfshirjes së fëmijëve në faza të hershme të konsultimit që i paraprijnë vendimmarrjes komunale. 
2.2 Fuqizimi i organizatave të fëmijëve duke filluar nga niveli shkollor e deri te Asamblea Komunale e Fëmijëve

Organizatat e fëmijëve në nivel shkolla janë të një rendësie të veçantë për të përfaqësuar interesat e fëmijëve në nivel të shkollës. Këto interesa duhet të promovojnë të drejtat dhe përgjegjësit e fëmijëve në nivel shkolle. Të drejtat dhe përgjegjësitë e fëmijëve duhet të promovohen përmes udhezuesve te ndryshme qe promovojnë dhe vetedijsojne per vlerat demokratike të femijeve ne shkolla. 

Bashkëpunimi ndërinstitucional dhe me partner të ndryshëm që merren me fëmijët dhe të drejtat e tyre krijon sistem efektiv në vetëdijesimin, mbrojtjen e të drejtave të fëmijëve dhe përmirësimin e mirëqenies së tyre. 

Organizimi i fushatave vetedijsuses do te fokuohen ne ndermarjen e masave per  qytetaret dhe akterët tjerë për kujdesin me të shtuar në raport me fëmijët. 
Mediat elektronike dhe të shkruara luajnë rol kyq në paraqitjen e drejtë dhe informim gjithepershires për punën  dhe kujdesin e fëmijëve. 

3.1 Trajnimet e zyrtarëve komunalë për aspekte të të drejtave të fëmijës dhe buxhetimit për fëmijë

Institucionet komunale luajnë rol të vazhdueshëm dhe proaktiv per te qendruar në hap me mbrojtjen dhe promovimin e të drejtave dhe pergjegjesive të fëmijëve.  

Zyrtarët komunal do te ndjekin trajnimet profesionale adekuate  përmes së cilave arrihet që fëmijët të kenë trajtimin cilesor e gjitheperfshires insititucional dhe shërbime per mireqenien e tyre.  
Gjatë fazës së hartimit të buxhetit komunal, komuna obligohet të planifikoj vije buxhetore që kanë të bëjnë me aktivitetet per të drejta të fëmijëve.
3.2 Fushatat vetëdijesuese për perkujdesesesit dhe fëmijët si dhe avokim i pavarur për fëmijë

Komuna mike për fëmijë ofron një qasje multidisiplinare për tërsinë e shërbimeve te ofruara, të cilat promovohen  përmes fushatave, ligjeratave publike si dhe materialeve të ndryshme promovuese për ngritjen e vetëdijes për perkujdesesesit dhe fëmijët.
 Po ashtu organizatat e shoqërisë civile, ndermarin nisma apo programe të ndryshme vetëdijsuese të cilat avokojnë tek insitucionet lokale për një qasje të drejtë në raport me të drejtate e fëmijëve. 
3. Bashkërendimi i veprimeve të të gjithë akterëve përmes procesit të koordinimit si dhe përmes vlerësimit dhe raportimit për gjendjen e fëmijëve në komunë

Qellimi dhe pretendimet janë që i gjithë procesi i krijimit të komunës mike për fëmijë të ketë pronësi të gjerë, ku të gjitha palët do të bashkërendojnë veprimet me qëllimin që të adresohen masat e definuara me strategjinë dhe planin e veprimit. Një koordinim efikas është i nevojshëm për të siguruar këtë bashkërendim të veprimeve dhe po ashtu një komunikim i hapur. Ndërsa, për të siguruar cilësinë na nevojitet një vlerësim periodik i ndikimit të veprimeve për fëmijë, si dhe një raportim për gjendjen e fëmijëve të  komunës. 

3.1 Krijimi i mekanzimit koordinues multidispilinar në nivel komunal

Fëmijët duhet të bëhen të dukshëm në politikat qeverisëse. 
Për të bërë këtë, krijohet mekanizmi koordinues në nivel komune. Ky mekanizem koordinues do të udhëhiqet/kryesohet nga Njesia per te Drejtat e Njeriut ne mbeshtje te aktreve tjere relevant komunal, siç është përcaktuar në Rregulloren për realizimin dhe mbrojtjen e të drjtave të fëmijëve. 

 Komuna, me rastin e themelimit të mekanizmit koordinues përcakton agjenden, aktivitetet operative dhe fushëveprimin duke iu referuar ketij mekanizmi
3.2 Themelimi  i tryezës multidisiplinar me akteret relevant për menaxhimin e rasteve, në nivel profesionistësh
Për të pasur një pasqyrë të saktë të gjendjes së fëmijëve të komunës dhe për të përcaktuar nevojat për intervenime, është e domosdoshme të themelohet tryeza per menaxhimin e rasteve ne nivel profesionistesh sipas legjislacionit ne fuqi. 

Sisteme të tilla multidisiplinare te zyrtareve dhe experteve te fushave te ndryshme sektorale si në arsim, shëndetësi dhe fëmijë në konflikt me ligjin, ekzistojnë ose janë në proces të funksionalizimit ne nivel lokal.
4.3 Vlerësimi i ndikimit në fëmijë dhe raportimi për gjendjen e fëmijëve

Komuna mike për fëmijë ka nevojë t’i nënshtrohet procesit të vlerësimit të ndikimit që ka në fëmijë. 
Tashmë, gjatë procesit të planifikimit të strategjisë dhe planit të veprimit, një vlerësim i tillë është bërë, duke e përdorur një instrument vetvlerësimi që është i mbështetur në standardet e krijimit të komunës mike për fëmijë. 
Vlerësimi i vazhdueshem të ndikimit aktual tek fëmijët, në nivelin e qeverisjes lokale si dhe plane strategjike për komunën mike për fëmijët, është i domosdoshem, që secila njësi komunale, organizataë dhe institucionet e pavarura, të realzojne këtë vlerësim duke rezultuar me konkluzione dhe rekomandime për përmirësimin e te gjeturave. 
Vlersimet e gjetura nga Mekanizimi Koordinues për të drejtat e fëmijeve, përmblidhen në raporte periodike (tremujore) për gjendjen e fëmijëve. 
Të gjeturat e raporteve do të diskutohen në nivel të mekanizmit koordinues dhe do të adresohen  autoriteteve qeverisëse komunale.

4.4 Koordinimi më akterët relevant/palët e interesit

Qasja e bashkëpunimit me të gjithe akteret e interesit, është parim i punës së qeverisjes komunale në përpjekjen për një “Komunë Mike për Fëmijë”. 
Komunikim dhe bashkepunim i vazhdueshme me organizata, grupe joformale, bashkësi lokale, këshilla, etj eshte e  parim mekanzimi kordinues. 

Mekanizim koordinues identifikon çështje për implementimin e masave nga gjetjet e dala nga rekomandimet e raporteve periodike (tremujore). 

Njëkohësisht zhvillohet koordinimi  me institucionet qendrore/rajonale që ofrojnë shërbime në nivel komunal dhe me vet qeverisjen qendrore per te siguruar politika të permbajtesore  për te drejtat e femijeve, duke pranuar përkrahje te nevojshme nga niveli qendror. 
4.5 Cikli i ri strategjik
Tremujori i fundit para permbylljes se strategjisë ekzistuese, Mekanizimi kordinues  obligohet per draftimin ne planikimin e ciklit të ri strategjik. 
Cikli i ri strategjik mer per baze përvojat e merhershme per realizimin e strategjisë se re, lidhur me gjendjen e fëmijëve të komunës
Formati i Strategjise komunale dhe planit të veprimit për të drejtat e fëmijës
	Plani i Veprimit Gjilan
	 Kostoja per vit 
	 Kostoja TOTAL 
	Institucioni
 përgjegjes 

	
	
	2019
	2020
	2021
	
	 

	1
	Ofrimi i shërbimeve cilësore për të gjithë fëmijët e komunës, me fokus fëmijët me nevoja te veçanta 
	 €   88,400 
	 € 116,150 
	 € 158,150 
	 €   362,700 
	 

	1.1
	Krijimi i një sistemi informues shumëdimensional për gamën e shërbimeve për fëmijë në komunë
	 €   11,000 
	 €           -   
	 €           -   
	 €     11,000 
	Të gjitha drejtoritë 

	1.2
	Ofrimi i financimit emergjent për fëmijë
	 €     5,000 
	 €     5,000 
	 €     5,000 
	 €     15,000 
	QPS  

	1.3
	Fuqizimi i konceptit të familjeve strehuese dhe farefisnore
	 €     1,150 
	 €     1,150 
	 €     1,150 
	 €       3,450 
	QPS 

	1.4
	Promovimi shëndetësor, përmes informimit, komunikimit dhe edukimit   
	 €           -   
	 €           -   
	 €           -   
	 €             -   
	Drejtoria e 
shëndetesise

	1.5
	Organizimi i  vizitave multidisiplinare shëndetësore te obligueshme për fëmijet, ne baza periodike
	 €           -   
	 €           -   
	 €           -   
	 €             -   
	Drejtoria e 
shendetesise

	1.6
	Rritja e përfshirjes së fëmijëve të moshës (9 muaj – 4) vjeç në shërbimet/programet për edukim dhe zhvillim në fëmijëri të hershme
	 €           -   
	 €           -   
	 €           -   
	 €             -   
	Drejtoria e Arsimit

	1.7
	Ofrimi i shërbimeve profesionale nëpër shkolla
	 €   42,000 
	 €   84,000 
	 € 126,000 
	 €   252,000 
	Drejtoria e Arsimit

	1.8
	Krijimi i mkanizmave brenda shkollave për mirëmbajtje të objekteve (mjediseve) shkolloree
	 €     5,250 
	 €     2,000 
	 €     2,000 
	 €       9,250 
	Drejtora e Arsimit

	1.9
	Ofrohen shërbime të veçanta për kategoritë e fëmijëve në nevojë
	 €   24,000 
	 €   24,000 
	 €   24,000 
	 €     72,000 
	QPS dhe 
Drejt.Shendetsise dhe mireqenies sociale

	2
	Permirësimi i pjesëmarjes së fëmijeve në proceset vendimarëse në komunë, që lidhen me jetën e tyre
	 €        500 
	 €        500 
	 €        500 
	 €       1,500 
	 

	2.1
	Zbatimi i procedurave të konsultimit me fëmijët me rastin e vendimmarrjes
	 €           -   
	 €           -   
	 €           -   
	 €             -   
	Drejtoria e financave

	2.2
	Fuqizimi i organizatave të fëmijëve duke filluar nga niveli shkollor e deri te Asamblea Komunale e Fëmijëve
	 €        500 
	 €        500 
	 €        500 
	 €       1,500 
	Kuvendi Komunal

	3
	Krijimi i sistemit efektiv të vetëdijesimit dhe avokimit për mirëqenien e fëmijëve
	 € 166,020 
	 € 110,520 
	 € 110,520 
	 €   387,060 
	 

	3.1
	Trajnimet e zyrtarëve komunalë për aspekte të të drejtave të fëmijës dhe buxhetimit për fëmijë
	 €     3,000 
	 €     1,500 
	 €     1,500 
	 €       6,000 
	Drejtoria e
 Administrates

	3.2
	 Fushatat vetëdijesuese për të rriturit e fëmijët si dhe avokim i pavarur për fëmijë
	 € 163,020 
	 € 109,020 
	 € 109,020 
	 €   381,060 
	Njesia per te 
Drejtat e Njeriut  

	4
	 Harmonizimi dhe koordinimi I te gjithe aktereve gjate vleresimit dhe raportimit për gjendjen e fëmijëve në komunë
	 €   25,030 
	 €   25,030 
	 €   25,030 
	 €     75,090 
	 

	4.1
	Krijimi i mekanzimit koordinues multidispilinar në nivel komunal
	 €     3,000 
	 €     3,000 
	 €     3,000 
	 €       9,000 
	Kryetari,

Nenkryetari I
 komunes 

	4.2
	Themelimi  i tryezes multidisiplinare për menaxhimin e rasteve, në nivel profesionistësh sipas legjislacionit në fuqi
	 €           -   
	 €           -   
	 €           -   
	 €             -   
	 

	4.3
	Vlerësimi i ndikimit në fëmijë dhe raportimi për gjendjen e fëmijëve
	 €     1,300 
	 €     1,300 
	 €     1,300 
	 €       3,900 
	Njesia per te 
drejtat e njeriut 

	4.4
	Koordinimi më akterët relevant/palët e interesit
	 €   20,730 
	 €   20,730 
	 €   20,730 
	 €     62,190 
	Bordi I Drejtore 
ne nivel komunale

	 
	 
	
	
	
	
	

	 
	TOTAL
	 € 279,950 
	 € 252,200 
	 € 294,200 
	 €   826,350 

